
9	Paenga	Whawha	2020.	
Ki	ngā	mātua	o	te	kura	o	Sutton	Park	i	roto	I	te	hāpori	o	Mangere.		

	
Kei	roto	koutou	i	aku	karakia	e	noho	haumaru	ana	koutou	i	roto	I	ēnei	ra	kei	te	
wehe	tatou	katoa.	
	
Koinei	te	wiki	mutunga	o	ngā	hararei	o	te	Wahanga	Tūātahi.	Ka	timata	a	Wahanga	
Tūārua	a	muri	i	ngā	ra	o	te	Aranga.	Engari	kei	te	kati	tonu	ngā	kuaha	o	te	kura,	te	
hapori	hoki.	Kaore	he	tangata	e	āhei	ki	te	haere	ki	te	kura.	
	
Ka	haere	tonu	te	whakaako	tamariki	i	runga	i	a	tuihono.	Kei	te	mahi	tahi	tonu	ngā	
kaiako	me	 te	Tāhuhu	o	 te	Mātauranga	ki	 te	 tautoko	 i	ngā	akonga	me	 te	ako-a-
tuihono.				
	
Ngā	mihi	nui	ki	ngā	whanau	i	whakakii	i	te	tirohanga	kia	kitea	ngā	raraunga	mo	
ngā	whanau	 e	 hono	 ana	 ki	 te	 ipurangi.	 Kia	 taea	 tonu	 te	 haere	 o	 te	whakaako	
tamaiti,	tamariki	hoki.	
	
Maha	kē	ngā	mahi	mo	ngā	whanau	e	hono	ana	ki	te	ipurangi.	Kei	runga	I	te	pae	
tukutuku,	te	whārangi	pukamata	hoki	o	te	kura.	
	
Mo	ngā	whanau	kaore	e	taea	ki	te	hono	atu	ki	ēnei	wāhi,	me	whakamahia	tēnei	wā	
hei	whakaako	i	a	koutou	ake	reo,	a	koutou	ake	tikanga	i	te	kainga.	Ko	tētahi	o	ngā	
kaupapa	ako	o	te	wahanga	e	haere	mai	nei	ko:	Te	Oranga	o	te	tangata.		Koinei	he	
wā	hei	hiki	i	te	mohiotanga	o	tou	tamaiti:		

Me	pehea	e	kore	ai	e	pā	mai	te	mate	urutā	(Covid	19)	ki	ahau?	
Ka	tāpiri	atu	ki	 te:	 te	Taha	 tinana,	 te	Taha	Hinengaro,	 te	Taha	Wairua,	 te	Taha	
Whanau	hoki.		
Ka	puta	mai	ētahi	whakaakoranga	ki	runga	I	ētahi	teihana	pouaka	whakaata	hoki.	
	
Ka	 inoi	 ahau	kia	 koutou	me	whakapono	ki	 ngā	 korero	o	 te	Manatū	Hauora,	 te	
Kawanatanga	hoki,	kia	wātea	a	koutou	kainga	I	te	mate	urutā	(Covid	19).	Kei	roto	
i	aku	karakia	e	inoi	ana	ahau	kia	hoki	mai	ano	tatou	hei	whanau	kōtahi-	te	whanau	
o	te	kura	o	Sutton	Park.	
	
Tukuna	mai	he	īmēra	kia	ahau:	principal@suttonpark.school.nz		
waea	 mai	 rānei	 kia:	 021-250-6684	 mēna	 kei	 te	 piranga	 whakamarama	 koe,	
tautoko	rānei.	Ma	te	atua	e	manaaki	i	a	tatou	katoa	i	roto	i	ēnei	wā.			

